
ᐋ  ᐊᔨᒥᐦᐃᑐᓈᓂᐧᐃᒡ,  ᐋ  ᑎᐹᔨᐦᑖᑭᓂᐧᐃᒡᐦ  ᑭᔮ  ᐋ  ᐧᐋᐧᐋᐱᐦᑖᑭᓂᐧᐃᒡᐦ  ᒋᔅᑯᑎᒫᑑᑭᒥᒄᐦ  ᑭᔮ  ᐋ  ᐧᐄᐦ 
ᓂᐦᐄᐱᔨᐦᑖᑭᓂᐧᐃᒡᐦ (CAFSI): ᐋ ᒌᐦᑳᔮᐱᐦᑖᑭᓂᐧᐃᒡ ᐋ ᒋᔅᑯᑎᒫᓱᒡ ᐅᔅᒋᒡᓃᒋᐅᒡ, ᐋᐅᒄ ᐆ ᐹᔨᒄ ᒥᓯᓂᐦᐄᑭᓐ 
ᐅᐦᒋ  ᐊᓐ  ᒫᐦᒋᒡ  ᐋ  ᒌ  ᒥᓯᓂᐦᐄᑭᓂᐧᐃᒡ  ᑎᐹᒋᒨᓯᓂᐦᐄᑭᓐ  ᐋ  ᒌ  ᐧᐋᐧᐋᐱᐦᑖᑭᓂᐧᐃᒡ  ᐋ  ᐄᔑ  ᐱᒥᐱᔨᒡ 
ᒋᔅᑯᑎᒫᒑᐧᐃᓐ: 2007-2008, ᒫᐅᒌ ᒫᒃ ᑳ ᒥᓯᓂᐦᐊᐦᒡ ᐅᔮ ᒥᓯᓂᐦᐄᑭᓂᔨᐤ, ᐋᐅᑯᓂᒡ ᐅᒌ ᑳ ᓂᑑᒋᔅᒑᔨᐦᑎᐦᒡ ᐋ 
ᐄᔑ ᐱᒥᐱᔨᔨᒡ ᒋᔅᑯᑎᒫᒑᐧᐃᓂᔨᐤ:

ᐧᐃᓕᔨᒻ ᓯᒥᕪ;
ᒣᕇ ᐯᕐ;
ᐧᐃᓕᔨᒻ ᐧᑳᕆᑭᓐ; ᑭᔮ
ᑭᒻᐱᕐᓖ ᑯᐧᐃᓐ.
ᐧᐄᔖᑯᐲᓯᒽ 24, 2008

© 2008, ᐄᔨᔨᐤ ᒋᔅᑯᑎᒫᒑᐧᐃᓐ᙮

ᐊᓐ ᒥᓯᐧᐋ ᒫᓯᓈᑖᒡ ᑎᐹᒋᒨᓯᓂᐦᐄᑭᓐ, ᒫᐤ ᐋ ᐊᑎ 
ᐧᐄᓯᓈᑖᒡ:

• CAFSI ᑎᐹᒋᒨᓯᓂᐦᐄᑭᓐ:
• 1 ᒥᓯᓂᐦᐄᒑᐧᐃᓐ, ᐋ ᐋᔨᒧᑖᒡ, ᐋ ᐄᔑ 

ᐧᐄᓯᓈᑖᒡ ᑭᔮ ᐋ ᐃᑖᐱᑎᓰᓈᓂᐧᐃᒡ;
• 2 ᒥᓯᓂᐦᐄᒑᐧᐃᓐ, ᐋ ᒋᔅᑯᑎᒧᐧᐋᑭᓂᐧᐃᒡ 

ᐅᔅᒋᓃᒋᐅᒡ ᐊᓂᑖ ᐄᔨᔨᐤ 
ᒋᔅᑯᑎᒫᒑᐧᐃᓂᐦᒡ;

• 3, ᒥᓯᓂᐦᐄᒑᐧᐃᓐ ᐋ ᒋᔅᑯᑎᒧᐧᐋᑭᓂᐧᐃᒡ 
ᐅᒌᔑᓂᐦᑖᐅᒋᐅᒡ ᐊᓂᑖ ᐄᔨᔨᐤ 
ᒋᔅᑯᑎᒫᒑᐧᐃᓂᐦᒡ;

• 4 ᒥᓯᓂᐦᐄᒑᐧᐃᓐ, ᐋ ᐄᔑ ᐧᐄᒋᐦᑖᑭᓂᐧᐃᒡ ᐋ ᒋᔅᑯᑎᒫᒑᓂᐧᐃᒡ ᐄᔨᔨᐤ ᒋᔅᑯᑎᒫᒑᐧᐃᓂᐦᒡ;
• 5 ᒥᓯᓂᐦᐄᒑᐧᐃᓐ, ᐅᐦᒋ ᐊᓐ ᑳ ᐄᔑ ᒥᔅᑭᐧᐋᐦᑖᑭᓂᐧᐃᒡ ᑭᔮ ᒑ ᐃᐦᑎᓈᓂᐧᐃᒡ;

• ᐋᓂᔅᑰᓯᓂᐦᐄᑭᓐᐦ ᐅᐦᒋ ᐊᓐ CAFSI ᑎᐹᒋᒨᓯᓂᐦᐄᑭᓐ;

• ᐊᐱᔒᔥ ᐋ ᒥᓯᓈᑖᒡ ᐊᓐ CAFSI ᑎᐹᒋᒨᓯᓂᐦᐄᑭᓐ;* ᑭᔮ

• ᑳ ᓃᑳᓂᔥᑭᐦᒃ ᐅᒥᓯᓂᐦᐄᒑᐧᐃᓐ ᐅᐦᒋ ᐊᓐ ᐋ ᐄᔑ ᐧᐄᓯᓈᑖᒡ CAFSI ᑎᐹᒋᒨᓯᓂᐦᐄᑭᓐ.*

• ᐋ ᒌᐦᑳᔮᐱᐦᑖᑭᓂᐧᐃᒡ ᐋ ᒋᔅᑯᑎᒫᓱᒡ ᐅᔅᒋᓃᒋᐅᒡ.* ♦

* ᐅᐱᔥᑎᐧᑳᔮᐤ ᐊᔨᒧᐧᐃᓂᐦᒡ ᐃᐦᑎᑯᓐ᙮

♦ ᐄᔨᔨᐤ ᐊᔨᒧᐧᐃᓂᐦᒡ ᐃᐦᑎᑯᓐ᙮

ᐅᐱᔥᑎᐧᑳᔮᐤ ᐃᐧᑖᔥᑎᒫᒑᓯᐤ ᑳᕠᓖᓐ ᐋᕐᓯᐧᓈᐤ,ᐊᑖᐧᐋ; ᐄᔨᔨᐤ ᐃᐧᑖᔥᑎᒫᒑᓯᐤ ᐱᕌᔨᓐ ᐧᐁᑉ᙮

ᐆ ᑎᐹᒋᒨᓯᓂᐦᐄᑭᓐ ᑭᔮ ᐊᓂᐦᐄ ᒥᓯᐧᐋ ᒑᐧᑳᓂᐦᐄ ᐋ ᐧᐄᓯᓈᑖᒡᐦ ᐅᐦᒋ ᐆ ᐋ ᐄᔑ ᑖᐦᑭᐦᐄᒑᐱᔨᒡ, ᐋᑯᑦ ᒑ ᒌ 
ᐧᐋᐱᐦᑎᒫᒄ ᐊᓂᑖ ᐄᔨᔨᐤ ᒋᔅᑯᑎᒫᒑᐧᐃᓐ ᐋ ᐧᐋᐧᐋᐱᐦᑖᑭᓂᐧᐃᒡ ᐋ ᐄᔑ ᐱᒥᐱᔨᒡ ᐋ ᒋᔅᑯᑎᒫᒑᓂᐧᐃᒡ ᐊᓂᑦ 
ᑯᓵᐱᐦᒋᑭᓈᔮᐲᐦᒡ ᐋ ᓅᑯᐦᑖᑭᓂᐧᐃᒡ ᒑᐧᑳᓐ᙮

ᑖᓖᕌᓐᑦ ᐋᐱᑎᓰᐧᐃᓐ
Talleyrand

Professional Services
Brentwood Consultants
ᐱᕃᓐᑎᐧᐃᑦ ᑭᒑᔅᒋᒫᒑᓯᐅᒡ

224 Brock Avenue nord . 
Montreal-ouest QC . H4X 2G3

ᐅᑎᐦᐄᑭᓈᔮᐲ: (514) 488-9909

ᒥᓯᓂᐦᐄᒑᐱᑎᒫᑐᐧᐃᓐ: wj_smith@sympatico.ca

20 Agincourt
Kirkland, QC,  H9J 2K4

ᑖᐦᑳᐱᐦᒑᓂᑭᓐ: (514) 694-8637 
ᐋᔔᓯᓂᐦᐄᒑᐱᒋᑭᓐ: (514) 694-8701
ᓭᓪᐧᕚᐅᓐ: (514) 942-3856 
ᒥᓯᓂᐦᐄᒑᐱᑎᒫᑐᐧᐃᓐ:  corrigan@videotron.ca

ᑳ ᓂᑑᒋᔅᒑᔨᐦᑎᐦᒡ

ᐧᐃᓕᔨᒻ ᓯᒥᕪ, ᑳ ᓃᑳᓂᔥᑭᐦᒃ, ᐋᐅᒄ 
ᐧᐄᔨ ᐋ ᐅᒋᒫᐅᑦ ᐊᓂᑖ ᑖᓖᕌᓐᑦ 
ᐋᐱᑎᓰᐧᐃᓂᐦᒡ, ᐋᔪᐧᐃᒄ ᐋ ᐃᑖᐱᑎᓰᒡ 
ᐋ ᑭᒑᔅᒋᒫᒑᒡ ᐅᐦᒋ ᐊᓂᔮ ᐋ 
ᐧᐄᔓᐧᐋᓂᐧᐃᔨᒡ ᐋᐱᑎᓰᐧᐃᓂᐦᒡ, ᑭᔮ 
ᐊᓂᔮ ᐋ ᐧᐄᒋᐦᐋᑭᓂᐧᐃᒡ ᐋᐱᑎᓰᓯᐅᒡ 
ᑭᔮ ᑖᓂᑖ ᒑ ᐃᔅᐱᔨᐦᐋᑭᓂᐧᐃᑦ ᔔᔮᓐ, 
ᑭᔮ ᐊᑎᑑ ᒑ ᒌ ᐅᐦᒋ ᓂᐦᐄᐱᔨᒡ ᐊᓐ 
ᐋᐱᑎᓰᐧᐃᓐ᙮

ᑭᒻᐱᕐᓖ ᑯᐧᐃᓐ, ᐅᑖᐦᒡ ᒌ 
ᒋᔅᑯᑎᒧᐧᐋᐤ ᑳ ᐊᐱᔒᔑᔨᒡᐦ 
ᐊᐧᐋᔑᔥᐦ ᑭᔮ ᐋᔪᐧᐃᒄ ᑳ 
ᐃᑖᐱᑎᓰᑦ ᐋ ᒌ ᐧᐄᒋᐦᐄᐧᐋᑦ ᐋ 
ᓃᑳᓂᔥᑭᑭᓂᐧᐃᔨᒡ ᐧᕚᔨᒋᕐ 
ᒋᔅᒋᓰᐦᑑᑖᒑᐧᐃᓐ ᒋᔅᑯᑎᒫᑑᑭᒥᒄ 
ᐊᓂᑖ ᒥᔅᑎᓯᓃᐦᒡ, ᐋᔪᐧᐃᒄ ᐋ 
ᐃᑖᐱᑎᓰᑦ ᐋ ᑭᒑᔅᒋᒫᒑᑦ 
ᒋᔅᑯᑎᒫᒑᐧᐃᓂᐦᒡ ᐊᓂᑖ ᐋ 
ᐋᐱᑎᓰᑦ ᐄᔨᔨᐤ 
ᒋᔅᑯᑎᒫᒑᐧᐃᓂᐦᒡ᙮

ᒣᕇ ᐯᕐ ᒌ ᐋᐱᑎᓰᐤ ᐊᓂᑖ ᐄᔨᔨᐤ 
ᒋᔅᑯᑎᒫᒑᐧᐃᓂᐦᒡ ᐃᔅᐱᓐ ᑳ ᒋᐦᒋᐱᔨᔨᒡ, 
ᐋᔪᐧᐃᒄ ᓃᔥᑎᒻ ᑳ ᒋᔅᑯᑎᒧᐧᐋᑦ ᑳ 
ᐊᐱᔒᔑᔨᒡᐦ ᐊᐧᐋᔑᔥᐦ, ᒑᒃ ᑳ ᐅᐦᒋ 
ᑖᐦᒋᔥᑭᐧᐋᑦ ᑳ ᐱᒥᐱᔨᐦᑖᔨᒡᐦ 
ᒋᔅᑯᑎᒫᑑᑭᒥᑯᔨᐤ (ᑖᐱᔥᑯᓐ ᐊᓂᑖ 
ᐧᐋᔥᑳᐦᐄᑭᓂᔥ), ᑭᔮ ᐋᔪᐧᐃᒄ ᑳ 
ᑭᒑᔅᒋᒫᒑᑦ 10 ᐱᐳᓐᐦ ᐄᔑ ᐹᒋ ᐅᑖᐦᒡ 
ᐋ ᐧᐄᒋᐦᐋᑦ ᐋᐱᑎᓰᓯᐤᐦ, ᒋᔅᑯᑎᒫᒑᐤ 
ᐊᑐᔅᒑᐧᐃᓂᐦᒡ ᐄᑖᐦᒑ᙮

ᐧᐃᓕᔨᒻ ᐧᑳᕆᑭᓐ ᓃᑳᓂᔥᑭᒽ 
ᐊᓂᔮ ᐱᕃᓐᑎᐧᐃᑦ 
ᑭᒑᔅᒋᒫᒑᓯᐅᒡ, ᐋᔪᐧᐃᒄ ᐋ 
ᐃᑖᐱᑎᓰᒡ ᐋ ᑭᒑᔅᒋᒫᒑᒡ 
ᒋᔅᑯᑎᒫᒑᐧᐃᓂᐦᒡ ᐅᐦᒋ ᐊᓂᔮ ᐋ 
ᐧᐄᒋᐦᑖᒡ ᐋ ᒋᔅᑯᑎᒧᐧᐋᑭᓂᐧᐃᔨᒡᐦ 
ᒥᓯᐧᐋ ᐊᐧᐋᔑᔥᐦ ᑭᔮ 
ᐅᔅᒋᓃᒋᐤᐦ᙮

http://www.cscree.qc.ca/Edreview/ed_review.htm

http://www.cscree.qc.ca/Edreview/Fr/Etude_Ed.htm



ᐋ ᒌᐦᑳᔮᐱᐦᑖᑭᓂᐧᐃᒡ ᐋ ᒋᔅᑯᑎᒫᓱᒡ ᐅᔅᒋᓃᒋᐅᒡ 1

ᓃᔥᑎᒻ ᒫᓯᓈᑖᒡ

2007-08 ᑳ ᐃᔅᐱᔨᒡ, ᒥᓯᐧᐋ ᓂᒌ ᓈᓈᑎᐦᐊᓈᓐ ᐃᐦᑖᐧᐃᓐᐦ, ᒋᔅᑯᑎᒫᑑᑭᒥᒄᐦ ᐊᓂᑖ ᐄᔨᔨᐤ ᒋᔅᑯᑎᒫᒑᐧᐃᓂᐦᒡ, 
ᑭᔮ ᐊᓂᐦᐄ ᒥᓯᓂᐦᐄᒑᐅᑭᒥᒄᐦ ᐊᓂᑖ ᒥᔅᑎᓯᓃᐦᒡ ᑭᔮ ᒋᓵᓰᐲᐦᒡ, ᑭᔮ 
ᐊᓂᐦᐄ  ᒥᓯᓂᐦᐄᒑᐅᑭᒥᒄᐦ  ᐋ  ᐅᐦᒋ  ᐧᐄᒋᐦᐋᑭᓂᐧᐃᒡ 
ᒋᔅᑯᑎᒧᐧᐋᑭᓂᐧᐃᒡ  ᐊᑎᑑ  ᑳ  ᐄᔥᐹᔨᒡ  ᐋ  ᒋᔅᑯᑎᒫᓱᒡ  ᐊᓂᑖ 
ᐧᒫᓕᔮᐦᒡ ᑭᔮ ᑳᑎᓅ᙮ ᐋᐅᒄ ᑭᔮ ᑳ ᒫᐅᐦᑐᓂᒫᐦᒡ ᒥᓯᓂᐦᐄᑭᓐᐦ, ᑳ 
ᓂᑑᒋᔅᒑᔨᒥᒋᐦᒡ  ᒑᑳᑦ  900  ᒋᔅᑯᑎᒧᐧᐋᑭᓂᒡ,  ᒋᔅᑯᑎᒫᒑᓯᐅᒡ, 
ᐋᐱᑎᓰᓯᐅᒡ,  ᐅᓃᒋᐦᐄᑯᒫᐅᒡ,  ᒋᔖᔨᔨᐅᒡ  ᑭᔮ  ᐊᓂᒌ 
ᐄᔨᔨᐅᒡ ᐋ ᐃᐦᑖᒡ ᐃᐦᑖᐧᐃᓂᐦᒡ᙮

ᐆ ᒫᒃ ᐧᐋᐦᒋ ᒥᓯᓂᐦᐄᑭᓂᐧᐃᒡ ᑎᐹᒋᒨᓯᓂᐦᐄᑭᓐ, ᐋᐅᒄ 
ᒑ ᐅᐦᒋ ᑎᐹᑐᑖᒡ ᐊᓐ ᒫᐦᒋᒡ ᑎᐹᒋᒨᓯᓂᐦᐄᑭᓐ ᐅᐦᒋ 

ᐊᓐ ᐋ ᒋᔅᑯᑎᒧᐧᐋᑭᓂᐧᐃᒡ ᐅᔅᒋᓃᒋᐅᒡ᙮ ᐋᐅᒄ ᒫᒃ ᒑ ᐧᐄᐦ ᓂᔥᐧᑳᐅᔑᐦᑖᔮᐦᒡ ᓃᔓ ᑯᐧᑳᒋᔅᒑᒧᐧᐃᓐᐦ ᑳ 
ᐹᒋ ᑯᐧᑳᒋᔅᒑᒧᓈᓂᐧᐃᒡ:
 ᒑᐧᑳᓐ ᑳ ᒥᔅᑭᐧᐋᐦᑖᔮᐦᒡ?  ᒑᐧᑳᓐ ᒦᓐ ᒑ ᐃᐦᑎᓈᓂᐧᐃᒡ?

ᒑᐧᑳᓐ ᑳ ᒥᔅᑭᐧᐋᐦᑖᔮᐦᒡ?

ᐋ ᐄᔑ ᒋᔅᒑᔨᐦᑖᑯᐦᒡ ᑭᔮ ᐋ ᐧᐄᐦ ᐄᔑ ᐱᑯᐦᑖᑭᓂᐧᐃᒡ

ᐋ ᐄᔑ 
ᒋᔅᒑᔨᐦᑖᑯᐦᒡ 
ᐄᔨᔨᐤ 
ᒋᔅᑯᑎᒫᒑᐧᐃᓐ

ᐋᐅᒄ ᐋ ᐃᔑᓈᑯᐦᒡ ᒑ ᐧᐄᐦ ᓂᔥᑐᐦᑖᑭᓂᐧᐃᒡ ᐊᓐ ᐋ ᐄᔑ 
ᒋᔅᒑᔨᐦᑖᑯᐦᒡ ᐋᐱᑎᓰᐧᐃᓐ᙮ ᐋᐅᒄ ᒫᒃ ᑳ ᐄᔑ ᒥᔅᑭᐧᐋᐦᑖᔮᐦᒡ 
ᐊᓐ  ᐄᔨᔨᐤ  ᒋᔅᑯᑎᒫᒑᐧᐃᓐ  ᓂᓈᐦᑰ  ᒑᐧᑳᓐ  ᐋ  ᒌ  ᐄᔑ 
ᑖᐦᑭᐦᐄᒑᐱᔨᒡ,  ᐱᑯᓂᒑ  ᐊᓂᑦ  ᐋ  ᒌ  ᐅᐦᒋ  ᒋᐦᒋᐱᔨᒡ  ᑳ 
ᒥᓯᓂᐦᐆᓱᓈᓂᐧᐃᒡ ᒉᐃᒥᔅ ᐯᐃ ᓂᔅᑯᒧᐧᐃᓐ,  ᑭᔮ ᐊᓂᑦ ᐋ 
ᐊᔥᒋᐱᔨᒡ ᒋᔅᑯᑎᒫᒑᐧᐃᓐ ᐊᓂᑦ ᓂᔅᑯᒧᐧᐃᓂᐦᒡ᙮ 

ᐋ ᐄᔑ 
ᒌᐦᑳᔮᔨᐦᑎᐦᒡ 
ᐄᔨᔨᐅᒡ

ᒧᔮᒻ ᑯᑎᒃᐦ ᒋᔅᑯᑎᒫᒑᐧᐃᓐᐦ, ᐊᓐ ᐄᔨᔨᐤ ᒋᔅᑯᑎᒫᒑᐧᐃᓐ ᐋᐅᒄ 
ᐧᐋᐦᒋ  ᐱᒥᐱᔨᒡ  ᐊᓐ  ᐋᑳ  ᑖᐱᔥᑯᓐ  ᐃᔑᓈᑯᐦᒡ  ᐋ  ᐄᔑ 
ᒌᐦᑳᔮᔨᐦᑖᑭᓂᐧᐃᒡ ᐊᓂᑖ ᐄᔨᔨᐤ ᒋᔅᑯᑎᒫᒑᐧᐃᓂᐦᒡ, ᐋᐅᒄ ᐋᒄ 
ᐊᓐ ᐋ ᓃᔥᑖᒥᔥᑖᑭᓂᐧᐃᒡ ᐋ ᐄᔑ ᒌᐦᑳᔮᔨᐦᑎᐦᒡ ᐄᔨᔨᐅᒡ᙮

ᐋ ᐄᔑ ᒌᐦᑳᔮᔨᐦᑎᐦᒡ 
ᐄᔨᔨᐅᒡ: “ᐋ 
ᒋᔥᑖᔨᐦᑖᑭᓂᐧᐃᒡ ᐊᔅᒌ; 
ᐋ ᒋᔥᑖᔨᒥᑐᓈᓂᐧᐃᒡ ᐋ 
ᐹᔨᑯᑖᐅᓰᓈᓂᐧᐃᒡ; ᐋ 
ᒋᔥᑖᔨᒫᑭᓂᐧᐃᑦ ᒋᔖᒥᓂᑑ; 
ᑭᔮ ᐋ ᒋᔥᑖᔨᐦᑖᑭᓂᐧᐃᒡ 
ᐄᔨᔨᐤ ᐊᔨᒧᐧᐃᓐ ᑭᔮ 
ᐃᐦᑐᐧᐃᓐ” (ᐅᑖᐦᒡ 
ᒋᔖᐅᒋᒫᐦᑳᓐ, ᑌᑦ ᒧᓯᔅ)

ᒑᐧᑳᓐ ᐧᐋᐦᒋ 
ᐱᒥᐱᔨᒡ ᑭᔮ 
ᑖᓐ ᐋ ᐧᐄᐦ 
ᐄᔑ 
ᐱᑯᐦᑖᑭᓂᐧᐃᒡ

ᓃᔓᔨᒡ ᒑᐧᑳᓐ ᐄᔑ ᐋᐱᑎᔒᔥᑖᑭᓂᐤ ᐊᓂᑖ ᐄᔨᔨᐤ ᒋᔅᑯᑎᒫᒑᐧᐃᓂᐦᒡ, ᐋᐅᒄ ᐊᓐ ᑯᔨᔅᒄ ᒑ 
ᐄᔑ ᒋᔅᑯᑎᒫᒑᓂᐧᐃᒡ ᐅᐦᒋ ᐊᓐ ᒑ ᐅᐦᒋ ᒋᔅᒋᓄᐧᐋᐱᐦᑖᑭᓂᐧᐃᒡ ᐋ ᐄᔑ ᒌᐦᑳᔮᔨᐦᑖᑭᓂᐧᐃᒡ ᑭᔮ 
ᒑ ᐧᐄᒋᐦᐋᑭᓂᐧᐃᒡ ᒋᔅᑯᑎᒧᐧᐋᑭᓂᒡ ᐊᑎᑑ ᒑ ᒌ ᐅᐦᒋ ᒋᔅᑯᑎᒫᓱᒡ ᑭᔮ ᒑ ᒌ ᐱᑯᐦᑖᒡ ᒑ ᐅᐦᒋ 
ᐱᑳᔅᒋᐦᐅᒡ ᐋᐱᑎᓰᐧᐃᓂᔨᐤ ᐊᓂᑖ ᑖᐱᔥᑯᓐ ᐄᔨᔨᐤ ᐊᔅᒌᐦᒡ ᑭᔮ ᒫᒃ ᐧᐄᐧᐄᑎᒫ᙮

ᐱᔥᒡ ᒫᒃ ᐊᐧᐋᓂᒌ ᐃᑖᔨᐦᑎᒧᒡ ᐋᑳ ᒑ ᒌ ᐱᑯᐦᑖᑭᓂᐧᐃᒡ ᐆ, ᒥᒄ ᒫᒃ ᐋᐅᒄ ᑳ ᐄᔑ 
ᒥᔅᑭᐧᐋᐦᑖᔮᐦᒡ ᑭᔨᐧᐹ ᒑ ᒌ ᓂᐦᐄᐱᔨᒡ ᐅᔮ ᓃᔓᔨᒡ ᐋ ᐧᐄᐦ ᐄᔑ ᐱᑯᐦᑖᑭᓂᐧᐃᒡ ᐊᓂᑖ ᐄᔨᔨᐤ 
ᒋᔅᑯᑎᒫᒑᐧᐃᓂᐦᒡ: ᒥᑎᑐᓐ ᐃᔑᓈᑯᓂᔨᐤ ᐊᓂᔮ ᒑ ᐅᐦᒋ ᐧᐄᒋᐦᐋᑭᓂᐧᐃᒡ ᒋᔅᑯᑎᒧᐧᐋᑭᓂᒡ ᐊᓂᔮ 
ᐋ ᒋᔅᒋᓄᐧᐋᐱᐦᑖᑭᓂᐧᐃᔨᒡ ᐋ ᐄᔑ ᒌᐦᑳᔮᔨᐦᑎᒥᔨᒡᐦ ᐄᔨᔨᐤᐦ ᑭᔮ ᒑ ᒌ ᐅᐦᒋ ᐧᐄᒋᐦᐄᑯᒡ ᐊᓂᔮ 
ᐋ ᒋᔅᑯᑎᒫᓱᒡ ᒑ ᒌ ᐅᐦᒋ ᐱᑳᔅᒋᐦᐅᒡ᙮ ᐋᔪᐧᐃᒄ ᒫᒃ ᐋ ᐃᔑᓈᑯᓂᔨᒡ ᐅᔮ ᓃᔓᔨᒡ ᒑ ᐄᔑ 
ᐋᐱᑎᔒᔥᑎᐦᒡ ᐄᔨᔨᐤ ᒋᔅᑯᑎᒫᒑᐧᐃᓐ᙮

ᐊᑎᑑ ᐧᐄᐦ ᓂᑑᒋᔅᒑᔨᐦᑎᒫᐧᑳ, ᒑ 
ᐧᐋᐱᐦᑎᒫᒄ ᐊᓐ   ᐊᐱᔒᔥ ᐋ 
ᒥᓯᓈᑖᒡ  ᐊᓐ  CAFSI 
ᑎᐹᒋᒨᓯᓂᐦᐄᑭᓐ ᐊᓂᑦ ᐄᔨᔨᐤ 
ᒋᔅᑯᑎᒫᒑᐧᐃᓐ  ᑯᓵᐱᐦᒋᑭᓈᔮᐲᐦᒡ, 
ᐋᑯᑦ ᐋ ᐧᐄᓯᓈᑖᒡ ᐊᓂᑦ ᐲᐦᒡ 
ᐧᐃᔥᒡ ᑎᐹᒋᒨᓯᓂᐦᐄᑭᓂᐦᒡ᙮

ᑳ ᐄᔑ ᒥᔅᑭᐧᐋᐦᐋᑭᓂᐧᐃᒡ ᐅᔅᒋᓃᒋᐤ ᒋᔅᑯᑎᒧᐧᐋᑭᓂᒡ

ᐃᔅᐱᓐ ᑳ 
ᐊᐱᔒᔑᒡ 
ᐊᐧᐋᔑᔑᒡ 
ᐲᐦᐊᒻ ᐋ ᒌᔥᑖᒡ 
ᐋ ᒋᔅᑯᑎᒫᓱᒡ 
ᐅᔅᒋᓃᒋᐅᒡ

ᓃᐦᑖᐦᒡ  ᐃᐦᑎᑯᓐ  ᐊᓂᔮ  ᐋ  ᐄᔑ  ᒋᔅᑯᑎᒫᓱᒡ 
ᒋᔅᑯᑎᒧᐧᐋᑭᓂᒡ᙮  ᓈᓈᒥᒌᒻ  ᑭᔮ  ᐊᑎᑑ  ᓃᐦᑖᐦᒡ 
ᐃᔅᐱᔨᐤ ᐋᔑᑯᒻ ᐱᐳᓐᐦ᙮ ᐊᓐ ᒫᒃ  ᐆ ᒫᒃ ᐋ 
ᐄᔑ ᓅᑯᐦᒡ  ᐊᓂᑦ  ᒥᓯᓈᐱᔅᑭᐦᐄᑭᓂᐦᑳᓂᐦᒡ,  ᒥᒄ 
ᓈᔥᒡ ᐊᐱᔒᔥ ᒋᔅᑯᑎᒧᐧᐋᑭᓂᒡ ᐃᔥᐱᔑ ᑭᔅᒋᐦᐆᒡ 
ᒑ ᒌ ᐊᔨᒥᐦᑖᒡ ᒥᓯᓂᐦᐄᑭᓂᔨᐤ ᐊᓂᔮ ᒧᔮᒻ ᐋ 
ᐃᑎᒋᒫᑭᓂᐧᐃᑦ ᑯᐧᑖᔥᒡ ᐋ ᒌ ᐃᔥᐱᔑ ᒋᔅᑯᑎᒫᓱᑦ᙮ 
ᐋᐅᒄ  ᒑᑳᑦ  ᐊᔮᐱᒡ  ᐋ  ᐃᔑᓈᑯᐦᒡ  ᑭᔮ  ᐊᓐ 
ᐊᒋᐦᑖᓱᓐᐦ ᐋ ᓅᒌᐦᑳᑭᓂᐧᐃᒡᐦ᙮

ᐊᓂᒌ ᒋᔅᑯᑎᒧᐧᐋᑭᓂᒡ ᐋ ᒋᐦᒋᐱᔨᐦᑖᒡ ᐋ ᒋᔅᑯᑎᒫᓱᒡ ᐧᐋᒥᔥᑎᑯᔒᐤ ᐊᔨᒧᐧᐃᓂᐦᒡ ᑭᔮ ᒫᒃ 
ᐅᐱᔥᑎᐧᑳᔮᐤ ᐊᔨᒧᐧᐃᓂᐦᒡ ᐊᓂᔮ 3 ᑭᔮ ᒫᒃ 4 ᐋ ᐃᐦᑖᒡ ᐊᓂᑦ ᓃᐦᑖᐦᒡ ᒋᔅᑯᑎᒫᒑᐧᐃᓂᐦᒡ, 
ᔖᔥ ᓈᔥᒡ ᐅᑖᐦᒡ ᐃᐦᑖᐅᒡ ᑭᔮ ᓂᒧᔨ ᒌ ᐃᔑᓈᑯᓂᔨᐤ ᒑ ᒌ ᐃᔥᐱᔑ ᑭᔅᒋᐦᐅᒡ᙮ ᒥᐦᒑᑑᒡ 
ᒫᒃ ᐋ ᐃᑖᔨᐦᑎᐦᒡ ᐋᑳ ᒑ ᒌ ᐱᑯᐦᑖᒡ ᐊᓂᔮ ᐋ ᐄᔑ ᒋᔅᑯᑎᒫᓱᒡ ᐋᒄ ᒦᔥᑯᒡ ᐋ ᐊᑎ 
ᐱᒋᔅᑖᔨᒧᒡ ᑭᔮ ᐋ ᐊᑎ ᓂᑭᑎᐦᒡ ᐋ ᒋᔅᑯᑎᒫᓱᒡ᙮ ᒥᔑᑳᒫᐦᔮᐅᐲᓯᒽ 2006 ᑳ ᐃᔅᐱᔨᒡ, ᒥᒄ 
8.6%  ᒌ  ᐃᔥᐱᔑ  ᒌᔥᑖᐅᒡ  ᐋ  ᒋᔅᑯᑎᒫᓱᒡ  ᒋᔅᑯᑎᒧᐧᐋᑭᓂᒡ  ᐊᓂᔮ  ᑳ  ᐄᔥᐹᔨᒡ 
ᒋᔅᑯᑎᒫᑑᑭᒥᑯᔨᐤ᙮

ᐋ ᐊᑐᔅᑭᐧᐋᑭᓂᐧᐃᒡ ᒋᔅᑯᑎᒧᐧᐋᑭᓂᒡ

ᐋ ᐄᔑ 
ᒋᔅᑯᑎᒫᒑᓂᐧᐃᒡ 
ᑭᔮ ᒑᒄ 
ᐊᔨᒧᐧᐃᓐ ᐋ 
ᐋᐱᑎᐦᒡ ᐋ 
ᒋᔅᑯᑎᒫᒑᓂᐧᐃᒡ

ᐊᓂᑖ  ᐄᔨᔨᐤ  ᒋᔅᑯᑎᒫᒑᐧᐃᓂᐦᒡ,  ᐋᐅᒄ  ᑳ  ᐱᒥᐱᔨᐦᑖᑭᓂᐧᐃᒡ  ᐊᓐ  CLIP  (ᐄᔨᔨᐤ 
ᐊᔨᒧᐧᐃᓂᐦᒡ  ᐋ  ᐄᔑ  ᒋᔅᑯᑎᒫᒑᓂᐧᐃᒡ)  ᐊᓂᒌ  ᑳ  ᐊᐱᔒᔑᒡ  ᐊᐧᐋᔑᔑᒡ  ᐋ 
ᒋᔅᑯᑎᒧᐧᐋᑭᓂᐧᐃᒡ᙮ ᒑᒃ ᒫᒃ ᐋᔪᐧᐃᒄ ᑳ ᒋᔅᑯᑎᒧᐧᐋᑭᓂᐧᐃᒡ ᐊᓂᔮ ᑯᐯᒃ ᒋᔅᑯᑎᒫᒑᐧᐃᓂᔨᐤ ᐋ 
ᐄᔑ ᐱᒥᐱᔨᔨᒡ (QEP)᙮ ᐋᐅᒄ ᒫᒃ ᐋ ᐃᔑᓈᑯᐦᒡ ᐋ ᒋᔅᑯᑎᒫᒑᒡ ᐊᓂᒌ ᒋᔅᑯᑎᒫᒑᓯᐅᒡ 
ᐊᓂᔮ ᐋ ᐃᑖᔨᒫᒡ ᐊᐧᐋᔑᔥᐦ ᒑ ᒌ ᓂᔥᑐᐦᑎᒥᔨᒡᐦ ᐊᓂᔮ ᑯᑎᒋᔨᐤ ᐊᔨᒧᐧᐃᓂᔨᐤ ᐋ ᐄᔑ 
ᒋᔅᑯᑎᒧᐧᐋᒡ,  ᐋᐅᒄ ᒫᒃ ᓂᒧᔨ ᒌ ᐃᔑᓈᑯᓐ ᐊᓂᔮ ᐋ ᐄᔑ ᐱᒥᐱᔨᐦᑐᐧᐋᑭᓂᐧᐃᒡ ᐋ 
ᒋᔅᑯᑎᒧᐧᐋᑭᓂᐧᐃᒡ  ᓃᔥᑎᒻ  ᐊᔨᒧᐧᐃᓂᔨᐤ  ᐋ  ᐄᔑ ᒋᔅᑯᑎᒧᐧᐋᑭᓂᐧᐃᒡ  ᐊᓂᔮ  ᐋ ᐄᔑ 
ᐧᐄᔓᑖᔨᒡ ᐊᓂᑖ QEP᙮

ᐋᐅᒄ ᒫᒃ ᓈᑐᐧᐋᔨᐦᑖᑯᐦᒡ ᐋ ᐅᔥᑳᒡ ᐋ ᐄᔑ ᐱᒥᐱᔨᒡ ᐋ ᒋᔅᑯᑎᒫᒑᓂᐧᐃᒡ, ᐋᔪᐧᐃᒄ ᐊᓂᔮ 
ᒑ ᒌ ᑭᔅᒋᐦᐅᒡ ᐊᐧᐋᔑᔑᒡ ᐋ ᐊᔨᒥᐦᑖᒡ ᒥᓯᓂᐦᐄᑭᓂᔨᐤ ᐊᓂᔮ ᐋ ᐃᔥᐱᔑ ᓂᑐᐧᐋᔨᐦᑖᑯᓯᒡ 
ᒑ ᐃᔥᐱᔑ ᑭᔅᒋᐦᐅᒡ, ᐊᓂᑦ ᐋ ᐅᐦᒋ ᒋᐦᒋᐱᔨᔨᒡ ᐅᔥᑭᒡ ᐋ ᒋᔅᑯᑎᒫᓱᒡ, ᑭᔮ ᒫᒃ ᒑ ᒌ 
ᐊᔥᒋᐱᔨᔨᒡ ᐋ ᒋᔅᑯᑎᒫᓱᒡ ᐄᔨᔨᐤ ᐊᔨᒧᐧᐃᓂᔨᐤ ᑭᔮ ᐃᐦᑐᐧᐃᓂᔨᐤ᙮ 

ᐋ 
ᒋᔅᑯᑎᒫᒑᓂᐧᐃᒡ 
ᐊᓂᑦ ᐋ 
ᐱᔑᔥᒑᒡ

ᒥᐦᒑᐧᑖᐤ ᐧᑳᔑᓈᑯᐦᒡ ᐋᑳ ᓂᐦᐄᐱᔨᒡ ᐋ ᒋᔅᑯᑎᒫᒑᓂᐧᐃᒡ ᐅᐦᒋ ᐊᓂᔮ ᐋᑳ ᐃᔥᐱᔑ ᑭᔅᒋᐦᐅᒡ 
ᒋᔅᑯᑎᒫᒑᓯᐅᒡ,  ᐱᑯᓂᒑ ᐊᓂᒌ ᐋ ᒦᔥᑯᒋᔥᑳᒋᒑᒡ ᒋᔅᑯᑎᒫᒑᓯᐅᒡ,  ᐧᐋᔥ ᐋᐅᒄ ᐅᓵ ᐋ 
ᐃᓯᓈᑯᓯᒡ ᒋᔅᑯᑎᒫᒑᓯᐅᒡ ᒥᒄ ᐋ ᒦᔥᑯᒋᔥᑳᒋᒑᒡ᙮ ᐋᐅᒄ ᓈᔥᒡ ᐋ ᐅᔥᑖᐱᔨᒡ ᐊᓐ ᒑ ᒌ 
ᓂᐦᐄᐱᔨᒡ ᐋ ᒋᔅᑯᑎᒫᓱᒡ ᐊᓂᒌ ᒋᔅᑯᑎᒫᒑᓯᐅᒡ, ᒥᒄ ᒫᒃ ᑖᐹ ᓂᒥᔮᐤ ᐊᓐ ᔔᔮᓐ ᐋ 
ᐅᐧᐋᓂᐦᐋᑭᓂᐧᐃᑦ, ᐋᐅᒄ ᐊᓐ ᐋ ᐅᔥᑖᐱᔨᒡ ᑖᓂᑖ ᐋ ᐃᔅᐱᔨᐦᐋᑭᓂᐧᐃᑦ ᔔᔮᓐ᙮

ᑯᑎᒃᐦ 
ᐋᐱᑎᓰᐧᐃᓐᐦ ᐋ 
ᐅᐦᒋ 
ᐧᐄᒋᐦᑖᑭᓂᐧᐃᒡ 
ᒋᔅᑯᑎᒫᒑᐧᐃᓐ

ᐊᓐ ᐋ ᑭᓄᐧᐋᐱᐦᑖᑭᓂᐧᐃᒡᐦ ᑯᑎᒃᐦ ᐋᐱᑎᓰᐧᐃᓐᐦ – ᐋ ᑭᒑᔅᒋᒫᑭᓂᐧᐃᒡ ᒋᔅᑯᑎᒧᐧᐋᑭᓂᒡ, 
ᐹᐦᐹᔨᒄ  ᐋ  ᒋᔅᑯᑎᒧᐧᐋᑭᓂᐧᐃᒡ  ᒋᔅᑯᑎᒧᐧᐋᑭᓂᐧᐃᒡ,  ᑯᑎᒋᔨᐤ  ᒑᐧᑳᔨᐤ  ᐋ  ᐄᔑ 
ᐱᒥᐱᔨᐦᑐᐧᐋᑭᓂᐧᐃᒡ  ᑭᔮ ᐊᓐ ᔑᐧᐋᔨᒫᑭᓂᔑᒡ ᐋ ᒋᔅᑯᑎᒧᐧᐋᑭᓂᒡ – ᓈᔥᑖᐧᐹ ᓂᓈᐦᑰ 
ᐃᔑᓈᑯᓐ ᐊᓂᑦ ᐋ ᐊᑎ ᑭᓄᐧᐋᐱᐦᑖᑭᓂᐧᐃᒡᐦ ᒥᓯᐧᐋ ᒋᔅᑯᑎᒫᑑᑭᒥᒄᐦ, ᐋᐅᒄ ᒫᒃ ᑭᔮ ᐋ 
ᐃᔑᓈᑯᐦᒡ ᒫᓐᐦ ᐋᑳ ᓈᔥᒡ ᓂᐦᐄᐱᔨᒡ ᐋ ᐄᔑ ᐱᒥᐱᔨᒡ᙮

ᒋᔅᑯᑎᒫᑑᑭᒥᑯᐦᒡ ᐋ ᐅᐦᒋ ᐧᐄᒋᐦᑖᑭᓂᐧᐃᒡ ᐋ ᒋᔅᑯᑎᒫᓱᓈᓂᐧᐃᒡ

ᐋ 
ᓃᑳᓂᔥᑭᑭᓂᐧᐃᒡᐦ 
ᑭᔮ ᐋ 
ᐱᒥᐱᔨᐦᑖᑭᓂᐧᐃᒡ 
ᒋᔅᑯᑎᒫᑑᑭᒥᒄᐦ 

ᓂᒧᔨ ᐃᔑᓈᑯᓐ ᐋ ᓈᓈᑭᒋᐦᐋᑭᓂᐧᐃᒡ ᒋᔅᑯᑎᒫᒑᓯᐅᒡ, ᐊᓂᒌ 
ᑳ  ᓃᑳᓂᔥᑭᐦᒡ  ᒋᔅᑯᑎᒫᑑᑭᒥᒄᐦ,  ᐋᔪᐧᐃᒄ  ᑏᑯᒡ  ᓈᔥᒡ  ᐋ 
ᒌᐦᑳᔮᔨᐦᑎᐦᒡ  ᐋᐱᑎᓰᐧᐃᓂᔨᐤ  ᐃᔥᐱᔑ  ᐧᐄ  ᐊᓐ  ᐋ  ᐄᔑ 
ᐱᒥᐱᔨᒡ ᐋ ᒋᔅᑯᑎᒫᒑᓂᐧᐃᒡ ᐊᓂᑖ ᐋ ᐱᔑᔥᒑᒡ ᐋ ᐃᐦᑖᒡ 
ᒋᔅᑯᑎᒧᐧᐋᑭᓂᒡ᙮

ᐊᓂᔮ ᐋ ᐱᐦᐧᑳᓂᑭᓂᐧᐃᔨᒡ  ᐋ ᐄᔑ ᑎᐹᔨᐦᑎᐦᒡ  ᐊᓐ  ᑳ 
ᓃᑳᓂᔥᑭᐦᒃ ᒋᔅᑯᑎᒫᑑᑭᒥᑯᔨᐤ ᑭᔮ ᐊᓐ  CEA, ᐋᐅᒄ ᐊᑎᑑ 
ᓂᒥ ᒥᔪᐱᔨᐤ ᐋ ᐄᔑ ᐱᒥᐱᔨᒡ, ᐋᐅᒄ ᒫᒃ ᓈᑐᐧᐋᔨᐦᑎᒫᐦᒡ 
ᐊᓐ ᑳ ᓃᑳᓂᔥᑭᐦᒃ ᒋᔅᑯᑎᒫᑑᑭᒥᑯᔨᐤ ᒥᒄ ᐧᐄᔨ ᒑ ᑎᐹᔨᐦᑎᐦᒃ 
ᐊᓂᔮ ᐋ ᐄᔑ ᐱᒥᐱᔨᔨᒡ ᒋᔅᑯᑎᒫᑑᑭᒥᑯᔨᐤ᙮

ᐋᐅᒄ ᒋᐱᐦ 
ᐃᔑᓈᑯᓐ ᒑ ᒌ 
ᓂᐦᐄᐱᔨᐦᑖᑭᓂᐧᐃᒡ 
ᐋ ᒋᔅᑯᑎᒫᓱᓈᓂᐧᐃᒡ 
(ᒋᔅᑯᑎᒫᒑᓯᐤ)᙮

ᐊᑎᑑ ᐋ ᐧᐄᐦ 
ᐄᔑ 
ᓂᐦᐄᐱᔨᐦᑖᑭᓂᐧᐃᒡ

ᐊᓐ ᒑᐧᑳᓐ ᐋ ᓃᑳᓈᔨᐦᑖᑯᐦᒡ ᒑ ᒌ ᐅᐦᒋ ᓂᐦᐄᐱᔨᒡ ᒋᔅᑯᑎᒫᒑᐧᐃᓐ, ᐋᐅᒄ ᐊᓐ ᐋ 
ᓂᐦᐄᐱᔨᐦᑖᑭᓂᐧᐃᒡ  ᐋ  ᐃᔅᑯᐱᔨᒡ  ᐊᓐ  ᐋ ᐃᔥᐱᔑ ᐧᐄᒋᐦᑖᑭᓂᐧᐃᒡᐦ ᒋᔅᑯᑎᒫᑑᑭᒥᒄᐦ 
ᐋᒄ  ᒫᒃ  ᒑ ᒌ ᐅᐦᒋ ᐧᐄᒋᐦᐄᑯᒡ  ᒋᔅᑯᑎᒫᒑᓯᐅᒡ  ᒑ ᒌ ᐧᐄᒋᐦᐋᒡ ᒋᔅᑯᑎᒧᐧᐋᑭᓐᐦ  ᐋ 
ᒋᔅᑯᑎᒫᓱᔨᒡᐦ᙮  ᐋᐅᒄ  ᒋᐱᐦ  ᐃᔑᓈᑯᓐ  ᒑ ᐋᐦᒋᐦᑖᑭᓂᐧᐃᒡ  ᐋ ᐄᔑ ᐱᒥᐱᔨᐦᑖᑭᓂᐧᐃᒡ 
ᐋᐱᑎᓰᐧᐃᓐ  ᑭᔮ  ᒋᔅᑯᑎᒫᑑᑭᒥᒄᐦ,  ᐋᐅᒄ  ᒫᒃ  ᓃᑳᓂᐦᒡ  ᐋ  ᐃᐦᑎᑯᐦᒡ  ᐊᓂᔮ  ᒑ  ᒌ 
ᐧᐄᒋᐦᐋᑭᓂᐧᐃᒡ ᐊᓂᒌ ᒥᓯᐧᐋ ᑳ ᐋᐱᑎᔒᔥᑎᐦᒡ ᒋᔅᑯᑎᒫᑑᑭᒥᑯᐦᒡ ᐊᑎᑑ ᓃᑳᓂᐦᒡ ᒑ ᒌ 
ᐃᔅᐱᔨᔨᒡ ᐊᓂᔮ ᐋ ᐃᔥᐱᔑ ᑭᔅᒋᐦᐅᒡ ᐅᑖᐱᑎᓰᐧᐃᓂᐧᐋᐤ᙮

ᐃᐦᑖᐧᐃᓂᐦᒡ ᐋ ᐅᐦᒋ ᐧᐄᒋᐦᑖᑭᓂᐧᐃᒡ ᐋ ᒋᔅᑯᑎᒫᓱᓈᓂᐧᐃᒡ

ᒌᒋᓂᐤᐦ, 
ᒋᔅᑯᑎᒫᑑᑭᒥᒄ ᑭᔮ 
ᐃᐦᑖᐧᐃᓐ 

ᐊᓂᑖ ᐧᐄᒋᐧᐋᐦᒡ ᐊᓂᒌ ᒋᔅᑯᑎᒧᐧᐋᑭᓂᒡ, ᐋᑯᑦ ᐋ ᐅᐦᒋ 
ᒋᐦᒋᐱᔨᔨᒡ  ᐋ  ᒧᒋᐦᐄᑯᒡ  ᐋ  ᒋᔅᑯᑎᒫᓱᒡ;  ᓈᔥᑖᐧᐹ 
ᒋᔥᑎᒫᐧᐃᓂᔨᐤ ᐅᓃᒋᐦᐄᑯᒫᐅᒡ ᒑ ᒌ ᐧᐄᒋᐦᐄᐧᐋᒡ ᐊᓂᔮ 
ᐋ  ᒋᔅᑯᑎᒫᓱᔨᒡᐦ  ᐅᑎᐧᐋᔑᔒᒥᐧᐋᐤᐦ᙮  ᐋᐅᒄ  ᒫᒃ  ᑳ 
ᒥᔅᑭᐧᐋᐦᑖᔮᐦᒡ ᐋᑳ ᓈᔥᒡ ᐅᐦᒋ ᓂᐦᐄᐱᔨᒡ ᐅᔮ ᒑ ᒌ 
ᐧᐄᒋᐦᐄᐧᐋᒡ  ᐅᓃᒋᐦᐄᑯᒫᐅᒡ  ᐋ  ᐄᔑ  ᒋᔅᑯᑎᒫᓱᔨᒡᐦ 
ᐅᑎᐧᐋᔑᔒᒥᐧᐋᐤᐦ᙮  ᐊᑎᑑ  ᓂᑐᐧᐋᔨᐦᑖᑯᓐ  ᒑ  ᒌ 
ᓂᐦᐄᐱᔨᐦᑖᑭᓂᐧᐃᒡ ᐊᓂᑖ ᒋᔅᑯᑎᒫᑑᑭᒥᑯᐦᒡ ᐋᒄ ᒫᒃ ᒑ ᒌ 
ᒋᔅᒑᔨᐦᑎᐦᒡ  ᐅᓃᒋᐦᐄᑯᒫᐅᒡ  ᐋ  ᒋᔥᑎᒫᐧᐃᓂᔨᒡ 
ᐅᐧᐄᒋᐦᐄᐧᐋᐧᐃᓂᐧᐋᐤ᙮

ᐊᓂᐦᐄ  ᒋᔅᑯᑎᒫᑑᑭᒥᒄᐦ,  ᓂᒧᔨ  ᐃᑖᔨᐦᑖᑭᓂᐤᐦ  ᐊᓂᑦ 
ᐃᐦᑖᐧᐃᓂᐦᒡ ᐋ ᐅᐦᒋ ᐱᒥᐱᔨᐦᑖᑭᓂᐧᐃᒡᐦ,  ᑏᑯᒡ ᐊᓂᑖ 
ᐧᐄᐧᐄᑎᒫ ᐅᐦᒋ ᐱᒥᐱᔨᐦᑖᑭᓂᐧᐃᒡᐦ ᐋ ᐃᑖᔨᐦᑖᑭᓂᐧᐃᒡᐦ᙮ 
ᒥᒄ ᒫᒃ ᑭᔨᐧᐹ ᑳ ᐧᐋᐱᐦᑎᒫᐦᒡ  ᐊᓐ ᐱᔥᒡ ᐋ ᐅᐦᒋ 
ᐧᐄᒋᐦᐄᑐᓈᓂᐧᐃᒡ ᒋᔅᑯᑎᒫᑑᑭᒥᑯᐦᒡ ᑭᔮ ᐃᐦᑖᐧᐃᓂᐦᒡ ᐊᓂᑦ 
ᐊᓐ  ᒑ  ᒌ  ᐅᐦᒋ  ᒋᐦᒋᐱᔨᒡ  ᐊᓐ  ᒑ  ᐄᔑ 
ᒋᔅᒋᓄᐧᐋᐱᐦᑖᑭᓂᐧᐃᒡ ᐆ ᒑ ᒌ ᐄᔑ ᓂᐦᐄᐱᔨᐦᑖᑭᓂᐧᐃᒡ᙮

ᐋᐅᒄ ᓃᔨ ᐋ 
ᐃᑖᔨᐦᑎᒫᓐ ᓂᔥᑐ 
ᒑᐧᑳᓂᐦᐄ ᒑ ᒌᑰᐱᔨᒡᐦ 
ᒑ ᒌ ᐅᐦᒋ ᓂᐦᐄᐱᔨᒡ 
ᒑᐧᑳᓐ: 
ᐅᓃᒋᐦᐄᑯᒫᐅᒡ, 
ᒋᔅᑯᑎᒫᑑᑭᒥᒄ ᑭᔮ 
ᐃᐦᑖᐧᐃᓐ ᒥᓯᐧᐋ ᒫᒨ 
ᒑ ᒌ ᐧᐄᒋᐦᐄᑐᒡ 
(ᐅᒋᒫᐦᑳᓂᔥ 
ᒋᔅᑯᑎᒫᒑᐧᐃᓂᔨᐤ ᑳ 
ᐊᐱᔥᑎᐦᒃ).

ᐋ 
ᐧᐄᒑᐱᑎᓰᒥᑐᓈᓂᐧᐃᒡ 
ᒑ ᒌ ᐧᐄᒋᐦᑖᔨᐦᒄ 
ᒋᒋᔅᑯᑎᒫᑑᑭᒥᑯᐧᐋᐤᐦ

ᐊᓐ  ᐃᐦᑖᐧᐃᓐ  ᒋᔅᑯᑎᒫᑑᑭᒥᒄ (CLC) ᐋᐅᒄ ᐊᓐ ᐋ ᒋᐦᒋᐱᔨᐦᑖᑭᓂᐧᐃᒡ ᐊᓂᑖ 
ᑯᑎᒃᐦ  ᒋᔅᑯᑎᒫᒑᐧᐃᓂᐦᒡ  ᐋᒄ  ᒫᒃ  ᒑ  ᒌ  ᐅᐦᒋ  ᒋᔅᒋᓄᐧᐋᐱᐦᑖᑭᓂᐧᐃᒡ  ᐊᓐ  ᐋ 
ᓃᑳᓂᔥᑖᑭᓂᐧᐃᒡ  ᑖᐱᔥᑯᓐ  ᐋ  ᐅᐦᒋ  ᐧᐄᒋᐦᐄᑐᓈᓂᐧᐃᒡ  ᒋᔅᑯᑎᒫᑑᑭᒥᑯᐦᒡ  ᑭᔮ 
ᐃᐦᑖᐧᐃᓂᐦᒡ  ᐋᒄ  ᒫᒃ  ᒑ  ᒌ  ᐧᐄᒋᐦᐋᑭᓂᐧᐃᒡ  ᒋᔅᑯᑎᒧᐧᐋᑭᓂᒡ  ᐊᓂᔮ  ᐋ  ᐅᐦᒋ 
ᐱᑳᔅᒋᐦᐆᓈᓂᐧᐃᔨᒡ ᐃᐦᑖᐧᐃᓂᐦᒡ᙮ ᐊᓂᑖ ᒫᒃ ᐃᐦᑖᐧᐃᓐ ᒋᔅᑯᑎᒫᑑᑭᒥᒄ, ᐋᐅᒄ ᓃᑳᓂᐦᒡ 
ᐋ ᐃᑖᐱᓈᓂᐧᐃᒡ ᒑ ᒌ ᐅᐦᒋ ᓂᐦᐄᐱᔨᐦᑖᑭᓂᐧᐃᒡ ᐊᓐ ᒑᐧᑳᓐ ᐋ ᐅᔥᑖᐱᔨᒡ᙮

ᐋ ᐄᔑ ᐧᐄᒋᐦᑖᑭᓂᐧᐃᒡ ᒋᔅᑯᑎᒫᒑᐧᐃᓐ ᒑ ᒌ ᒋᔅᑯᑎᒫᓱᓈᓂᐧᐃᒡ

ᐋ ᐄᔑ ᐱᒥᐱᔨᒡ 
ᐋᐱᑎᓰᐧᐃᓐ

ᐊᓐ 1999 ᒥᔮᓂᔅᑲᒻ ᑎᐹᒋᒨᓯᓂᐦᐄᑭᓐ, ᐋᑯᑦ ᐋ ᐧᐄᓯᓈᑖᒡ ᐊᓐ ᑳ ᐄᔑ ᒥᔅᑭᐧᐋᐦᑖᑭᓂᐧᐃᒡ 
ᐊᓂᑦ ᐋ ᐅᐦᒋ ᐱᒥᐱᔨᐦᑖᑭᓂᐧᐃᒡ ᒋᔅᑯᑎᒫᒑᐤ ᐋᐱᑎᓰᐧᐃᓐ, ᓂᒧᔨ ᓈᔥᒡ ᐃᔑᓈᑯᓐ ᒑ ᒌ 
ᐅᐦᒋ ᐧᐄᒋᐦᑖᑭᓂᐧᐃᒡᐦ ᒋᔅᑯᑎᒫᑑᑭᒥᒄᐦ᙮ ᓂᒧᔨ ᒫᒃ ᐅᐦᒋ ᓂᐦᐄᐱᔨᐦᑖᑭᓂᐤ, ᐊᓂᑖ ᒫᒃ ᐋ 
ᐅᐦᒋ  ᐧᐄᐱᔨᐦᑖᑭᓂᐧᐃᒡᐦ  ᒋᔅᑯᑎᒫᑑᑭᒥᒄᐦ,  ᓂᒧᔨ  ᒌ  ᐧᐄᒋᐦᑖᐅᒡ  ᐅᔮ  ᐋᑳ  ᐋ  ᐄᔑ 
ᓂᐦᐄᐱᔨᔨᒡ᙮

ᒋᔅᑯᑎᒫᒑᐤ 
ᐋᐱᑎᓰᐧᐃᓐ

ᓂᒧᔨ ᐃᔮᐱᑖᔨᐦᑎᒧᒡ ᐊᓐ ᐄᔨᔨᐤ ᒋᔅᑯᑎᒫᒑᐧᐃᓐ ᐊᓂᔮᔨᐤ ᐋ ᐄᔑ ᓂᑐᐧᐋᔨᐦᑖᑯᓂᔨᒡᐦ ᒑ 
ᐧᐄᒋᐦᑖᑭᓂᐧᐃᔨᒡᐦ ᒋᔅᑯᑎᒫᑑᑭᒥᒄᐦ ᐅᐦᒋ ᐊᓂᑖ ᒋᔅᑯᑎᒫᒑᐤ ᐋᐱᑎᓰᓂᐧᐃᐦᒡ, ᐧᒫᐦᒡ ᒥᒄ ᓰᑎᐤ 
ᐋ ᐋᐱᑎᓰᓈᓂᐧᐃᒡ ᑭᔮ ᐋᑳ ᓈᔥᒡ ᐃᐦᑎᑯᐦᒡ ᒑ ᒌ ᐊᔨᒥᐦᐄᑐᓈᓂᐧᐃᒡ,  ᒑ ᒌ ᐅᐦᒋ 
ᑎᐲᐧᐋᐅᓰᓈᓂᐧᐃᒡ ᐊᓐ ᐋ ᐄᔑ ᐱᒥᐱᔨᒡ ᐋᐱᑎᓰᐧᐃᓐ ᑭᔮ ᒫᒃ ᒑ ᒌ ᓂᑑᒋᔅᒑᔨᐦᑖᑭᓂᐧᐃᒡ 
ᑖᐧᐹ ᐋ ᓂᐦᐄᐱᔨᒡ ᐊᓐ ᐋ ᐄᔑ ᐋᐱᑎᔒᔥᑖᑭᓂᐧᐃᒡ᙮

ᐋ ᐄᔑ 
ᐋᓂᔅᒑᐦᑎᐦᒡ ᐋ 
ᐧᐄᒋᐦᐄᑐᓈᓂᐧᐃᒡ

ᐋᐅᒄ  ᓈᑐᐧᐋᔨᐦᑎᒫᐦᒡ  ᐊᔨᐦᒡ  ᒑ 
ᐃᔑᓈᑯᐦᑖᑭᓂᐧᐃᒡ  ᐊᓐ  ᐋ  ᐄᔑ 
ᐱᒥᐱᔨᒡ  ᐄᔨᔨᐤ  ᒋᔅᑯᑎᒫᒑᐧᐃᓐ  – 
ᐅᐦᒋ  ᐊᓐ  ᒥᓯᓂᐦᐄᒑᐅᑭᒥᑯᐦᒡ  ᐋ 
ᓃᑳᓈᔮᔨᐦᑖᑯᐦᒡ  ᒑᒃ  ᐊᓂᒌ 
ᒋᔅᑯᑎᒧᐧᐋᑭᓂᒡ  ᒫᐅᒡ  ᓃᐦᑖᐦᒡ  ᐋ 
ᐃᐦᑖᒡ,  ᑏᑯᒡ  ᐊᓐ  ᒑ  ᒌ 
ᐧᐄᒋᐦᑖᑭᓂᐧᐃᒡᐦ ᒋᔅᑯᑎᒫᑑᑭᒥᒄᐦ ᐊᓂᒌ
ᒋᔅᑯᑎᒧᐧᐋᑭᓂᒡ ᒫᐅᒡ ᓃᑳᓂᐦᒡ ᒑ ᒌ ᐃᐦᑖᒡ᙮

ᒑᐧᑳᓐ ᒦᓐ ᒑ ᐃᔅᐱᔨᒡ?

ᐋ ᒋᔅᒌᐦᑖᑭᓂᐧᐃᒡ 
ᑭᔮ ᒑᐧᑳᓐ ᑳ 
ᒋᔅᑯᑎᒫᓱᓈᓂᐧᐃᒡ

ᐆ  ᒫᐧᑳᒡ  (ᐧᐄᔖᑯᐲᓯᒽ  2008)  ᐋᔥᒄ  ᒫᒃ 
ᒫᒥᑐᓈᔨᐦᑖᑭᓂᐤ  ᐊᓂᑖ  ᐄᔨᔨᐤ 
ᒋᔅᑯᑎᒫᒑᐧᐃᓂᐦᒡ ᐊᓐ ᐋ ᐃᑎᓯᓈᑖᒡ CAFSI 
ᑎᐹᒋᒨᓯᓂᐦᐄᑭᓂᐦᒡ  ᐅᐦᒋ  ᐊᓐ  ‘ᒑᐧᑳᓐ  ᑳ 
ᒋᔅᑯᑎᒫᓱᓈᓂᐧᐃᒡ’  ᑳ  ᐃᒋᔥᑖᒡ  ᑭᔮ  ᑖᓂᑖ 
ᒫᐅᒡ  ᒑ  ᒥᔪᐱᔨᒡ  ᐆ  ᒑ  ᒌ  ᐅᐦᒋ 
ᓂᐦᐄᐱᔨᐦᑖᑭᓂᐧᐃᒡ  ᒋᔅᑯᑎᒫᒑᐤ  ᐋᐱᑎᓰᐧᐃᓐ 
ᑭᔮ ᓃᑳᓂᐦᒡ ᒑ ᒌ ᐃᔅᐱᔨᒡ ᒋᔅᑯᑎᒧᐧᐋᑭᓂᒡ᙮

ᑖᓂᑖ ᒑ ᒌ ᐅᐦᒋ ᒋᔅᒑᔨᐦᑎᒥᓐ 
ᐊᔨᐦᒡ ᐋ ᐃᔅᐱᔨᒡ ᒑᐧᑳᓐ?

ᐊᓐ ᐋᑳ ᐃᑖᔨᐦᑖᑭᓂᐧᐃᒡ ᐋ 
ᒥᔪᐱᔨᒡ ᒑᐧᑳᓐ ᒫᐧᑳᒡ ᐋᑳ ᒥᔪᐱᔨᒡ 
(ᒋᔅᑯᑎᒫᒑᓯᐤ)᙮

ᓃᑳᓂᐦᒡ

ᐊᓐ ‘ᓃᑳᓂᐦᒡ’ ᑳ ᐃᔑᓂᐦᑳᑖᒡ, ᐋᐅᒄ ᐊᓐ ᒑ ᐋᐱᑎᔒᔥᑖᑭᓂᐧᐃᒡ ᐊᑎᑑ ᒑ ᒌ ᓂᐦᐄᐱᔨᒡ 
ᐋ ᐋᐱᑎᔒᔥᑖᑭᓂᐧᐃᒡ ᒋᔅᑯᑎᒫᒑᐧᐃᓐ ᐅᐦᒋ ᐊᓐ ᓃᔥᑎᒻ ᒑ ᐅᐦᒋ ᒋᐦᒋᐱᔨᐦᑖᑭᓂᐧᐃᒡ  ᒑ  
ᐃᐦᑎᓈᓂᐧᐃᒡ ᐊᓂᑖ ᐄᔨᔨᐤ ᒋᔅᑯᑎᒫᒑᐧᐃᓂᐦᒡ, ᐋᐅᒄ ᐆ ᒑ ᒋᔅᒋᓄᐧᐋᐱᐦᑖᑭᓂᐧᐃᒡ:

• ᑳ ᐄᔑ ᒥᔅᑭᐧᐋᐦᑖᑭᓂᐧᐃᒡ – ᑖᓂᑖ ᐋ ᐃᔅᐱᔨᒡ ᐄᔨᔨᐤ ᒋᔅᑯᑎᒫᒑᐧᐃᓐ;
• ᒑ  ᐄᔑ  ᐱᒥᐱᔨᒡ –  ᑖᓂᑖ  ᒑ  ᐃᐦᑎᓈᓂᐧᐃᒡ  ᐆ  ᐋ  ᐧᐄᐦ  ᐄᔑ 

ᐱᑯᐦᑖᑭᓂᐧᐃᒡ;
• ᐧᐄᒋᐦᐄᑯᓰᐧᐃᓐ – ᒑᐧᑳᓐ ᓈᑐᐧᐋᔨᐦᑖᑯᐦᒡ ᒑ ᐅᐦᒋ ᐧᐄᒋᐦᐄᐧᐋᐱᔨᒡ;
• ᐋ ᐅᐧᐋᔮᐱᐦᑖᑭᓂᐧᐃᒡ – ᒑ ᐅᐧᐋᔮᐱᐦᑖᑭᓂᐧᐃᒡ ᑖᓐ ᒑ ᐃᐦᑎᓈᓂᐧᐃᒡ ᑭᔮ 

ᑖᓐ ᒑ ᐃᔥᐱᔑ ᐱᒥᐱᔨᒡ ᐆ ᐋ ᐄᔑ ᓂᐦᐄᐱᔨᐦᑖᑭᓂᐧᐃᒡ; ᑭᔮ
• ᐋ ᓂᑑᒋᔅᒑᔨᐦᑖᑭᓂᐧᐃᒡ ᐋ ᐄᔑ ᐱᒥᐱᔨᒡ – ᒑ ᐅᔮᔨᐦᑎᒥᐦᒄ ᑖᓂᑖ ᒑ 

ᐅᐦᒋ ᒋᔅᒑᔨᐦᑎᒥᐦᒄ ᑖᐧᐹ ᐋ ᒥᔪᐱᔨᒡ ᐆ ᐋ ᐄᔑ ᓂᐦᐄᐱᔨᐦᑖᑭᓂᐧᐃᒡ᙮

